
Actio Negatoria Servitutis

QORTI CIVILI PRI’ AWLA

ONOR. IMHALLEF TONI ABELA LL.D.

Seduta ta’ nhar it-Tnejn, 29 ta’ April, 2019
Numru 6

Rikors Numru 295/17TA

Andrew Attard Montalto u Stephanie Attard Montalto
VS

Paul Micallef

[I-Qorti:

Rat ir-Rikors Guramentat tal-Atturi konjugi Attard Montalto pprezentat fl-
4 ta’ April 2017 u mahluf minn Andrew Attard Montalto fl-istess data li

permezz tieghu talbu s-segwenti:-

“1. 1l l-atturi huma s-sidien tal-garaxx 114A, Trig San Pawl, San Pawl
iI-Bahar, liema garaxx ghandu wkoll bitha fuqg in-naha ta’ wara.

2. i l-atturi xtraw dan il-garaxx permezz ta’ kuntratt fl-atti tan-Nutar
Mario Rosario Bonello tas-6 ta’ Ottubru 2010 minghand Joseph
Gatt u Maria Celestina Gatt, kopja ta’ liema hija hawn annessa Dok
A.

10.

11.

12.

13.

llli kif jidher mill-istess kuntratt, il-proprijeta’ 114A, Trig San Pawl,
San Pawl il-Bahar hija soggetta ghas-servitu™ ta’ twieqi ta’ fondi
sovrastanti u li jharsu fuq l-istess bitha, u soggetta ghas-servitu™ ta’
twieqi ta’ fondi sovrastanti u li jharsu fuq l-istess bitha, u soggetta
wkolll ghal ¢ens perpetwu u rivedibbli, izda mill-bgija hija libera u
franka.

llli ¢-¢ens infeda permezz ta’ kuntratt fl-atti tan-Nutar Rossella Soler
datat 10 ta’ Dicembru 2013, kopja annessa Dok B.

llli I-konvenut Paul Micallef huwa s-sid tal-garaxx 114B, Trig San
Pawl, San Pawl il-Bahar, liema garaxx huwa kontigwu mal-
proprjeta’ tal-atturi.

llli I-konvenut Paul Micallef xtara |-proprjeta” 114B, Trig San Pawl,
San Pawl il-Bahar permezz ta’ kuntratt datat 9 ta’ Novembru 1991
fl-atti tan-Nutar Dottor Jeanette Laferla Saliba, kopja ta’ liema
kuntratt bil-pjanta hija hawn annessa Dok. C.

llli fl-istess kuntratt ta’ akkwist ta’ Paul Micallef ma hemm ebda
indikazzjoni li I-proprieta’ tgawdi servitu™ ta’ tiega fuq il-proprjeta’
tal-atturi, u fil-pjanta annessa ma tidher ebda tieqa.

llli jirrizulta li nfethet tiega mill-proprjeta’ tal-konvenut 114B, Trig
San Pawl, San Pawl il-Bahar, liema tiega thares direttament fil-
proprjeta’ tal-atturi 114A, Triqg San Pawl, San Pawl il-Bahar, liema
tiega tidher fir-ritratt hawn anness Dok D.

llli Joseph Gatt li huwa s-sid precedenti tal-propjeta’ 114A, Trig San
Pawl, San Pawl il-Bahar, jikkonferma li din it-tiega infethet cirka
ghoxrin sena ilu mill-konvenut Paul Micallef kif jidher mill-affidavit
tieghu hawn anness Dok E.

llli I-istess tieqa infethet minghajr ebda dritt skont il-ligi u zgur u
certament ma tikkostitwix servitu'.

llli ghalhekk l-atturi pprezentaw ittra uffi¢jali fil-Prim’Awla tal-Qorti
Civili fil-5 ta’ Mejju 2016 fl-ismijiet “Andrew Attard Montalto u
Stephanie Attard Montalto vs Paul Micallef” b’numru ta’ referenza
1506/16, fejn interpellaw lill-konvenut sabiex jaghlaq it-tieqga. Kopja
tal-istess ittra hija annessa Dok F.

[lli minkejja I-imsemmija ittra uffi¢jali, il-konvenut baga’ inadempjenti
u b’risposta ghall-istess ittra uffi¢jali, il-konvenut Paul Micallef
allega li I-garaxx tieghu 114B, Triq San Pawl, San Pawl il-Bahar
igawdi dritt ta’ servitu® fuq il-garaxx tal-atturi. Kopja ta’ din I-ittra
legali responsiva datata 13 ta’ Mejju 2016 hija annessa Dok G.

llli ghalhekk kellha ssir din il-kawza.

Ghaldagstant jghid il-konvenut prevja kwalsiasi dikjarazzjoni necessarja
u opportuna, I-ghala din I-Onorabbli Qorti m’ghandhiex —

1.

Tiddikjara li I-atturi huma I-proprjetarji tal-proprjeta” 114A, Trig San
Pawl, San Pawl il-Bahar li tinkludi bitha.

Tiddikjara li I-proprjeta 114B, Trig San Pawl, San Pawl il-Bahar ma
tgawdix servitu® ta’ tieqa fuq il-proprjeta’ 114A, Trig San Pawl, San
Pawl il-Bahar.

Tordna konsegwentement lill-konvenut sabiex jaghlaq kwalsiasi
tiega jew apertura fil-hajt divizorju bejn il-proprjeta” 114B, Triq San
Pawl, San Pawl u I-proprjeta 114A, Trig San Pawl, San Pawl il-
Bahar, u dan entro terminu gasir u perentorju li tiffissa [-Qorti u
okkorrendo taht is-sorveljanza ta’ perit arkitett nominat mill-Qorti
jekk ikun hemm bzonn.

Tawtorizza lill-atturi, fin-nuggas li I-konvenut jesegwixxi x-xogholijiet
skond it-tielet talba fit-terminu prefiss, sabiex jaghmlu x-xogholijiet
skont it-tielet talba a spejjez tal-konvenut u prevja u jekk hemm
bZzonn, taht is-sorveljanza tal-perit arkitett nominat mill-Qorti f'din il-
kawza.

Bl-ispejjez kontra I-konvenut li huwa minn issa ingunt in subizzjoni.”

Rat ir-Risposta Guramentata tal-Konvenut Paul Micallef prezentata fit-3

ta’ Mejju 2017 u manhlufa fl-istess data min Paul Micallef |i permezz

taghha wiegeb is-segwenti:-

I(1-

In kwantu diretta kontra I-e¢cepjent, l-ewwel talba attrici hija
superfluwa, u ma kinetx mehtiega, billi |-e¢¢epjent gatt ma
kkontesta li I-garaxx hemm imsemmi jappartjeni lill-atturi.

In kwantu t-tieni talba attri¢i hija diretta biex tolqot il-fetha li mill-
garaxx tal-ec¢epjent taghti ghal fuq il-bitha tal-atturi, din it-talba hija
infondata fil-fatt u fil-ligi u ghandha tigi mi¢huda billi I-istess fetha
saret mis-sid komuni taz-zewg proprjetajiet fil-kors tal-kostruzzjoni
taghhom.

Minghajr pregudizzju ghas-sueccepit, u fkull kaz, jekk din il-fetha
tikkostitwixxi servitu', il-proprjeta’ tal-ec¢cepjent tgawdi servitu™ fit-
termini tal-ligi, u ghalhekk kwalsiasi pretensjoni tal-atturi sabiex
tinghalaq hija legalment insostenibbli.

4.  F’kull kaz u minghajr pregudizzju wkoll jekk din il-fetha titgies bhala
rewwieha, ma tezisti ebda raguni legali ghal xhiex din il-Qorti
ghandha tordna I-gheluq taghha, ghal kollox jew in parti, tenut kont
tal-lok, l-iskop u n-natura taghha.

5. F’kull kaz ukoll, it-talbiet attrici huma infondati fil-fatt u fid-dritt u
ghandhom jigu mi¢huda bl-ispejjez.

Salvi eccezzjonijiet ulterjuri.”

Rat I-atti kollha tal-kawza;

Rat id-dokumenti li gew esebiti in atti;

Qrat ix-xhieda fil-kawza;

Rat il-verbal tas-27 ta’ Gunju 2017 fejn I-Atturi rtiraw |-ewwel talba fid-
dawl tal-ewwel e¢cezzjoni moghtija mill-Konvenut li da parti tieghu irtira
l-ewwel eccezzjoni filwaqgt li zamm l-e¢¢ezzjonijiet |-ohra kollha fuq il-

mertu tal-Kawza;

Rat il-verbal tat-18 ta’ Frar 2019 fejn il-kawza thalliet ghal-lum ghas-

sentenza.

Punti ta’ fatti

1. ll-Kawza kif proposta mill-Atturi hija diretta sabiex il-konvenut
inehhi tieqa jew apertura li huwa wessa' mill-hajt divizorju tal-Garaxx
114B, Trig San Pawl, San Pawl il-Bahar proprjeta tal-istess Konvenut
Paul Micallef ghal gewwa |-Garaxx 114A, Trig San Pawl, San Pawl il-

Bahar, proprjeta tal-Atturi. Din it-tieqa jew apertura thares direttament

fuq il-Garaxx 114A proprjeta tal-atturi. Mill-provi jirrizulta, li meta I-
Konvenut xtara I-propjeta’ imsemmija din l|-apertura kienet dags ta'
ventilatur ossia rewwieha. Di fatti I-konvenut ghadu sal-lum isejhilha
hekk (ara affidavit tal-Konvenut a” fol 79 u xhieda tieghu a* fol 53

tergo).

2. Mill-acc¢ess li zammet din il-Qorti jirrizulta li “l-apertura inkwistjoni
tinsab go xaft fuq wara tal-garaxx tal-atturi, liema xaft ghandu gisien ta’
cirka 4 piedi bi 8 piedi. Il-Qorti osservat li l-apertura in kwistjoni
ghandha qisien ta’ ¢irka 2 piedi u nofs b’'nofs pied.” (ara a¢cess a’ fol

94)

3. Mill-atti processwali johorgu s-segwenti fatti nkontestati:-

1. ll-hajt divizorju ta’ dawn iz-zew§ garaxxijiet kien mill-ewwel inbena
b’din il-fetha li kienet ta' dags normali ta' ventilatur ossia rewwieha
mis-sid originali ¢ertu Duminku Cassar (ara affidavit ta’ Joseph
Gatt a’ fol 71), u ghalhekk ta' daqgs izghar minn dik li hi llum.

2. Din il-fetha kienet ghalhekk diga’ tezisti meta |-partijiet akkwistaw
il-garaxxijiet rispettivi taghhom, izda ma hemm I-ebda tismija
taghha fil-kuntratti tal-akkwist rispettivi tal-partijiet (a” fol 6 jew 57
u 19) u m'hemm ebda referenza indiretta ghaliha, l-angas b'mod
generiku b'xi frazi generika li solitament tiddahhal fkuntratti ta'

trasferiment ta' propjeta’ immobiljari.

3. ll-Konvenut akkwista |-Garaxx numru 114B permezz tal-kuntratt
datat 9 ta’ Novembru 1991 (a” fol 19), sabiex jingeda bih bhala
store ghall-affarijiet tal-hanut tal-grocer li huwa kellu fl-istess trig.
ll-konvenut kellu ghal dan il-ghan japplika mal-Awtoritajiet sanitarji
ghal permess appozitu (ara a fol 81). Biex jinhariglu dan il-
permess huwa kellu jibni toilet u ante room u kif ukoll iwessa’ it-tul
ta’ din il-fetha ghal skop ta’ ventilazzjoni ghall-istess toilet u ante-
room (ara xhieda u affidavit tal-Konvenut Paul Micallef a’ fol 53 u
79 kif ukoll xhieda ta’ Joseph Gatt a fol 93).

4. Kien ghalhekk li meta akkwista I-Garaxx numru 114B il-konvenut
kabbar it-tul ta’ din il-fetha bil-gies kif inhi llum wara li kiseb il-
permess biex jaghmel hekk minn Joseph Gatt, I-awtur tal-Atturi
(ara xhieda tal-Konvenut a” fol 53 u 90 u affidavit u kontro-ezami
ta’ Joseph Gatt a’ fol 71 u 91).

5. Din il-fetha presentement ma hiex tirreka predgudizzju jew
detriment lill-Atturi li jidher li m’ghandhom ebda intenzjoni li jtellfu
n-negozju tal-Konvenut jew ta’ ibnu. Difatti I-Atturi huma lesti li
jikkoncedu li |-fetha tibga' kif ini “basta jigi ¢carat li t-tieqa gieghda
hemm biss bit-tolleranza” u ma twassalx biex tiggrava |-proprjeta
taghhom b’servitu ta’ tiega mill-garaxx tal-Konvenuti. Di fatti |-
Atturi ghamlu dawn il-proceduri wara li I-Konvenut irrifjuta li jidhol
fi ftehim maghhom f'dan is-sens (ara affidavit tal-attur Andrew

Attard Montalto a” fol 43 u 56).

Punti ta’ Ligi

4. F'dawn il-pro¢eduri I-Atturi ged jitolbu dikjarazzjoni fis-sens li |-
garaxx 114B, Trig San Pawl, San Pawl il-Bahar, proprjeta tal-
Konvenuti, ma tgawdix servitu ta’ tieqa ghal fuq il-garaxx 114B, Trig San
Pawl, San Pawl il-Bahar proprjeta tal-Atturi. L-azzjoni ezeréitata mis-
socjeta Attrici hija ghalhekk wahda ta’ ¢cahda ta’ servitu, u cioe, l-actio

negatoria servitutis.

5. ll-Kunsiderazzjonijiet ta’ dritt marbutin ma din l|-azzjoni gew
spjegati tajieb mill-Qorti Civili Prim’ Awla per Imhallef Joseph R.
Micallef fis-sentenza Rosario sive Louis Schembri et vs Joseph

Demanuele et datata 27 ta’ Mejju 2004

“‘l-ghan wahdieni tal-actio negatoria huwa dak Ii jikseb dikjarazzjoni li I-
gid tal-attur mhux suggett ghal servitu’ favur gid ta’ haddiehor, u li
jitnehha dak kollu li jxejjen l|-istat ta’ tgawdija hielsa minn kull servitu’.
Din l-azzjoni tinbena fuq il-presuppost li I-gid immobbli huwa hieles (P.A.
9.1.1877 fil-kawza fl-ismijiet Desain vs Piscopo Macedonia (Kollez.
Vol: VII.21)). Ghalhekk hija azzjoni ta’ ghamla petitorja (App. Civ.
19.2.1951 fil-kawza fl-ismijiet Farrugia et vs Cassar (Kollez. Vol:
XXXV.i.10) u tista’ titressaq biss minn min hu sid tal-post (App. Civ.
20.12.1946 fil-kawza fl-ismijiet Falzon et vs Degiorgio (Kollez. Vol:

XXXI1.i.485)) u mhux minn kull min ikun jippossedih, u dan bhala effett

dirett tal-fatt li I-azzjoni petitorja tirrigwarda jeddijiet reali (P.A. 3.4.1995
fil-kawza fl-ismijiet Baldacchino vs Grima et (Kollez. Vol:

LXXIX.iii.1219));

lIli normalment ukoll, fl-azzjoni negatorija, il-piz tal-prova tal-esistenza ta’
servitu’ fuq il-fond tal-attur taga’ fuq il-parti mharrka (App. Civ.
28.1.1957 fil-kawza fl-ismijiet Vella et vs Magro (Kollez. Vol:
XLILi.69)), minkejja li din tkun tinsab fil-kwazi pussess tas-servitu’
pretiza (P.A. PS 18.2.2004 fil-kawza fl-ismijiet Nazzareno Schembri
vs Leonilda Farrugia). Ghalhekk, kulma ghandu jipprova |-attur fkawza
bhal din hu li huwa tassew sid il-post li fuqu gieghed jigi pretiz is-servitu’.
Filwaqt li I-parti mharrka trid turi li tassew jeZisti s-servitu’ minnha vantat
(P.A. PS 31.1.2003 fil-kawza fl-ismijiet Joan Cachia vs Marianna
Schembri);” Ara wkoll is-Sentenza moghtija minn din il-Qorti fl-

ismijiet Joseph Camenzuli vs Theresa Gafa et datata 13 ta’ Ottubru

2017.

Konsiderazzjonijiet

6. Ghalhekk, stabbilita x-xorta ta' azzjoni li ged tkun esperita mill-

Atturi, issa jmiss li din il-Qorti tikkunsidra I-mertu ta' din il-Kawza.

7. Fin-nota ta’ sottomissjonijiet a” fol 108 il-Konvenut jittenta jgajjem
l-improponibbilita tal-azzjoni odjerna fuq ir-raguni li I-Attur ma harrikx

ukoll lill-mart il-konvenut. Dan fifisser, li skont il-Konvenut il-gudizzju

mhux integru inkwantu l-azzjoni giet diretta kontra |I-Konvenut wahdu u
mhux kontra martu ukoll. Dan ghaliex skont il-konvenut, “l-fond
dominanti, u ¢joe il-garaxx tal-esponent, inxtara minnu matul iz-zwieg
tieghu u ghalhekk huwa proprjeta ta’ martu wkoll.” II-Konvenut ikompli
jsostni dan l-argument fuq ir-raguni li l-azzjoni negatoria “hija wahda
mill-azzjonijiet petitorji, u ghalhekk azzjoni reali mhux personali, u trid
issir mill-proprjetarji tal-fond servjenti kontra [|-proprjetarji tal-fond
dominanti ... Konsegwentement biex tirnexxi din l|-azzjoni kellha tigi
ndirizzata kontra z-zewg proprjetarji u I-atturi kellhom iharrku wkoll lill-
mart |-esponent bhala ko-proprjetarja. Trattandosi ta’ atti ta’
amministrazzjoni straordinarja kellhom jitharrku kemm |-esponent kemm

martu (ara Art, 1322 (2) u (3) (a) (d) tal-Kodiéi Civili).”

8. Din il-Qorti hi tal-fehma li din is-sottomissjoni tal-Konvenut ma
tqajjmitx bhala ecc¢ezzjoni b'mod formali, kif jiddisponi I-artikolu 728 tal-
Kap 12. Dan ifisser li ma setghetx titqajjem fin-nota ta' sottomissjonijiet.
Din hija indiskutabbilment il-posizzjoni legali li giet soffermata anke minn
dawn il-Qrati (ara Sentenza tal-Qorti tal-Appell Superjuri fl-ismijiet
George Borg pro et -vs- Paola Tabone tad-9 ta'Ottubru 2009 ). Is-
Sentenza imsemmija taghmel osservazzjoni li hija prefettament
applikabbli ghall-Kawza odjerna fis-sens li "L-e¢¢ezzjoni tan-nuqqas ta’
integrita’ tal-gudizzju hija e¢cezzjoni essenzjalment dilatorja u I-htiga ta’
din |-e¢¢ezzjoni certament ma nqalghetx fil-mori tal-kawza. Ghall-

kuntrarju, il-konvenuta kienet konsapevoli mill-bidu nett tal-kawza i

maghha hemm ko-proprjetarju iehor. Jekk hija riedet tressaq din |-
eccezzjoni, hija kienet obbligata li taghmel hekk in limine litis u mhux
thalli jghaddu cirka tlett snin biex taghmel dan". Di piu', li kieku din il-
Qorti kellha thalli li jsiru xorta ta' difizi b'dan il-mod, dwar kwistjonijiet
legali li gatt ma jkunu tganglu tul il-kawza ghax gatt ma jkunu gew
ecceptiti fi stadju bikri tal-pro¢eduri kif titlob il-ligi, tkun geghdha
tippermetti, li I-parti kuntrarja tigi méahhda mill-opportunita’ li titratta jew

tirribatti dak li jkun tgangal minghajr e¢¢ezzjoni formali.

9. Dwar l-argument tal-hajt komuni, sollevat mill-Konvenut fin-nota
ta' osservazzjonijiet tieghu, I-Qorti taghmel referenza ghal dak li jghid |-
artikolu 425 tal-Kodi¢i Civili u ¢ioe' "Ebda wiehed mill-girien ma jista,
minghajr il-Kunsens tal-iehor, jaghmel twieqi jew aperturi ohra fil-hajt
divisorju". lI-Qrati taghna di piu™ josservaw li fil-ligi ma hemm “ebda
distinzjoni f'dan ir-rigward bejn hajt proprju u hajt komuni jew hajt li
jissepara zewg edifi¢ji jew li jissepara dar minn fond ta’ natura ohra, jew
dar minn bitha ta’ ohra sakemm il-hajt hu divizorju” (Gatt vs Mintoff,
Qorti Civili Prim’ Awla, 3 ta’ Dicembru, 1999 ara ukoll Sentenza PA
per Imhallef Giannino Caruana Demajo fl-ismijiet Joseph

Baldacchino nomine -vs- Stephen Cassar tas-6 ta' Frar 2004).

10. Madanakollu, “hu veru wkoll li, skont il-gurisprudenza, hu
permess li persuna tiftah rewwieha jew tieqa fhajt divizorju, u dan

minghajr ma taqa’ f'dispett lejn il-ligi. Dan hu permess, pero’, meta t-

10

tiega u r-rewwieha jaghtu ghal fuq art mhux zviluppata ta’ haddiehor, u
dan gie koncess peress li tali aperturi li jkunu miftuha fug art mhux
zviluppata, ma jkunux ta’ pregudizzju ghas-sid ta’ dik l-art u, peress li
Jitgiesu miftuha b’mera tolleranza, sid dik I-art ikun jista’ jitlob Ii jinghalqu
l-aperturi meta jizviluppa I|-proprjeta’ tieghu; ara Bonello v. Borg,
dec¢iza minn din il-Qorti fl-14 ta’ Dicembru, 1979, u Cutajar Paris v.
Fiorini, dec¢iza wkoll minn din il-Qorti fid-29 ta’ Ottubru, 1999. Dan,

pero’, jghodd ghal apertura miftuha fug art vergni, jigifieri, art li ma tkunx

ghadha giet zviluppata mis-sid, u ma japplikax meta |-art tal-gar tkun

diga giet minnu zviluppata ghall-uzu tieghu, ancorche™ bhala bitha jew

shaft. Is-servitujiet jitkellmu b’'mod generali u d-distanzi u r-regoli
indikati fil-ligi jridu jigu segwiti fkull kaz (ara, bhala rifless fuq dan, il-
kawzi “Mangion vs Borg”, dec¢iza minn din il-Qorti fit-3 ta’ Frar, 1983,
“Camilleri vs Vella”, dec¢iza mill-Onorabbli Qorti tal-Appell fit-23 ta’
Marzu, 1992, u “Camilleri vs Curmi”, deciza wkoll mill-Onorabbli Qorti
tal-Appell fit-3 ta’ Lulju, 1995).” (sottolinear ta’ din il-Qorti)(Joseph
George Micallef vs Joseph Spiteri et, Qorti Civili Prim’ Awla, 20
t'Ottubru 2005; ara wkoll Martin Paul Vella et v. Christopher

Micallef et, Qorti tal-Appell, 30 ta’ Mejju 2014).

11. F'din il-kawza trid isir distinzjoni bejn dak li kien originarjament
ventilatur u dak li jesisti llum, bi tkabbir li sar mill-Konvenut, kif jidher
mid-dokumenti esebiti u dak i rat il-Qorti meta ac¢ediet fuq il-post.

Ghalhekk din il-Qorti sejra I-ewwel tittratta il-kwistjoni tal-ventilatur.

11

12. Huwa konkordi bejn il-partijiet, li I-ventilatur originali sar meta
nbnew iz-zew§ garaxxijiet mill-propjetarju originali tal-art li fugha gew
kostruwiti |-propjetajiet mertu ta' din il-Kawza. Di fatti anke I|-Attur,
f'paragrafu 8 tan-nota ta' osservazzjonijiet tieghu ghid li "Huwa assodat
u magbul li meta nbena I-blokk inkwistjoni, iz-Zzewg garaxxijiet kellhom
rewwieha d-dags ta' kantun ghal fuq il-bitha tal-garaxx tal-Atturi.” (a" fol
98). Jirrizulta ghalhekk li dan il-ventilatur ma hux miftuh fuq art vergni,

izda fuq art li gia zviluppata. Bi precizjoni fix-xaft tal-propjeta’ tal-Atturi.

13. lrrizulta ukoll, li meta sar dan il-ventilatur, dan sar bir-rieda tal-
istess sid meta z-zewq propjetajiet kienu ghadhom tieghu. Ghalhekk
dan ried, anke jekk mhux b'mod espress izda b'att tieghu, li fl-
eventwalita’ ta' trasferiment taht kwalunkwe xorta ta' titolu ta' dawn il-
propjetajiet lill-persuni differenti, il-propjeta’, illum tal-Atturi, kellha tkun
assoggettata ghall-uzu ta' ventilatur a' benefic¢ju tal-propjeta” tal-
Konvenut anke jekk dan ma jikkwalifikax bhala servitu™ fis-sens

legalment tekniku u dejjaq tal-kelma.

14. Hix'inhi d-definizzjoni ta' rewwieha jew ventilatur, bhala generu ta'
piz rejali, il-prin¢ipju stabbilit taht l-artiklu 468 tal-Kodi¢i Civili jista’
facilment per equipollens jigi applikat ghas-sitwazzjoni li ghandha
guddiemha din il-Qorti. I1zda anke kieku stess kellu jkun argumentat
mod iehor, id-dritt li dan il-ventilatur jibga' miftuh minghajr ebda disturb

jew opposizzjoni, jidderivi minn sors kuntrattwali mnissel mir-rieda tas-

sid originali tal-fondi, wara li ddispona minnhom separatament. Dan
ried, li dan id-dritt jibga' in perpetwita’ jigi tramandat minn successur
ghall-iehor, inkwantu jikkolpixxi I-propjeta’” li llum hija propjeta’ tal-Atturi

a’ benefi¢c¢ju ta' kwalunkwe propjetarju tal-fond li llum hu tal-konvenut.

15. Ghalhekk issa jmiss li tkun trattata I-kwistjoni tat-tkabbir tal-

ventilatur originali ghad-dags li hu llum.

16. Hemm qbil bejn il-partijiet li dak li originarjament kien ventilatur
jew rewwieha tkabbar mill-Konvenut wara li kien xtara |-fond tieghu. IlI-
Konvenut jixhed kjarament li "...meta bdejna nirrangaw il-garaxx
inbajduh u jaghmlulu d-dawl u ilma u dan, tlabt lis-Sid li kien hemm
gabel, lis-sur Gatt, jek isibx xi oggezzjoni u galli bil-galb kollha le. Qalli
go ahead. lgifieri niftah u inwessa' u hemm raguni ghaliex ridt infettah.
Ghax minhabba li applikajt biex naghmlu store, ridt it-toilet, arja ghat-
toilet u ghall-antiroom." (ara fol 53). Dan jikkonfermah ukoll ix-xhud
Joseph Gatt fl-affidavit tieghu (a fol 71). Jigifieri, ma hemm ebda
diskordja dwar dawn il-fatti. Il-kwistjoni legali li ghandha quddiemha il-
Qorti, jekk kif jargumenta |-Konvenut fin-nota' ta' osservazzjonijiet tieghu
insostenn tal-e¢cezzjonijiet minnu moghtija, hux bizzejjed fil-ligi biex bil-
mod li inghata I-kunsens jista’ jinghad li nholog servitu® fit-termini ta' dak

li tipprovdi I-ligi.

17. Kif diga’ stabbilit, ma hemm ebda kontestazzjoni li dan il-

ventilatur tkabbar ghad-dags li fih illum u dan kif jidher mir-ritratti u kif

konstatat mill-Qorti meta marret fuq il-post. Id-diverbju li jesisti bejn il-
partijiet jikkonsisti fil-fatt li, ma humiex jagblu bejniethom jekk fid-dawl
tal-permess li kien inghata |-konvenut minn Joseph Gatt, |-awtur tal-
atturi, kienx bizzejjed biex jikkreja xi drittijiet rejali tax-xorta li ged
jippretendi I-Konvenut fid-dawl tat-tielet e¢¢ezzjoni tieghu. ll-konvenut di
fatti, f'paragrafu 35 tan-nota ta' osservazzjonijiet tieghu, jinsisti li dan il-
permess inghatalu abbazi tal-artikolu 452 tal-Kodiéi Civili ghaliex it-
tkabbir tal-ventilatur originali ma sarx minn wiehed mill-girien minghajr il-

kunsens tal-iehor.

18. Huwa minnu li l-awtur tal-atturi tassew kien ta |-permess verbali
tieghu biex sar dan it-tkabbir. |zda I-kwezit legali hu jekk dan ix-xorta ta'
permess kienx bizzejjed biex jaghti titolu tajjeb bil-mod kif ged
jippretendi I-konvenut fid-dawl ta’ dak li tesigi I-ligi. L-Attur gieghed
jezercita |-“actio negatoria servitutis” li skont Andrea Torrente u Pietro
Schlesinger biex din l-azzjoni tirnexxi jehtigilha zewg elementi u cioe" li
min jezerc¢ita huwa propjetarju u li I-konvenut irid jiddimonstra d-dritt li
ged jivwvanta (Ara Manuele di Diritto Privato, Casa Editrice Guiffre’,
11-il Edizzjoni pg.331-332). Skont din il-Qorti I-konvenut irid jipprova
mhux biss is-sustanza tad-dritt izda li dak id-dritt, sakemm ma jkunx
hemm akkwist bil-preskrizzjoni, gie ukoll ikkonsagrat bil-formalitajiet li

trid il-ligi ad validitatem.

19. Artikolu 458 tal-Kodic¢i Civili jaghmilha ¢ara li "It-titolu li bih tigi
mnissla servitu hu null jekk ma jidhirx minn att pubbliku; u jekk is-servitu
tigi mnissla b’att inter vivos, din is-servitu ma tibdiex issehh kwantu
ghat-terzi qabel ma l-att jigi nsinwat fir-Registru Pubbliku skont [-artikolu
330, fuq talba ta’ wahda mill 1ssa artikolu 458 tal-Kodici Civili jaghmilha

cara li partijiet interessati, jew tan-nutar li jkun ir¢ieval-att."

20. Minn ezami tal-kuntratt Ii bih akkwista |-fond tieghu |-Konvenut
minghand Paul Micallef u ¢ioe™ dak tad-9 ta' Novembru 1991 (a” fol 19)
minn imkien ma jirrisulta li hemm xi xorta ta' servitu™ bil-mod kif gieghed
jippretendi li ghandu I-konvenut. L-angas ma jirrisulta li I-kunsens li kien
ottjena minghand Joseph Gatt gie ifformalizzat permezz ta' att notarili kif

trid il-ligi.

21. Ghalkemm il-konvenut jipprova jghid li sabiex ikun hemm
modifikazzjonijiet fl-ezeréizzju tas-servitu™ s-sempli¢i kunsens tal-gar
huwa bizzejjed, ma jidhirx pero' li japprezza d-distinzjoni bejn I-
ezercizzju ta' servitu' u I-kostituzzjoni tieghu. F'dan il-kaz kien hemm
kostituzzjoni, ghaliex fl-ewwel lok ma kien jesisti ebda servitu™ hlief il-
ventilatur in kwistjoni, li fix-xorta tieghu u kif ukoll skont il-ligi u Sentenzi,
dan ma huwiex servitu™ veru propju (ara Sentenza tal-PA tat-2 ta'
Dicembru 1964 fl-ismijiet Annunziata Galea -vs- Antonio Fenech).
Fit-tieni lok, li ventilatur jitkabbar ghall-apertura, imur lil hinn minn

sempli¢i ezercizzju. ll-prin€ipju li servitu™ jrid johrog minn att pubbliku

taht piena ta' nullita' gie anke affermat minn dawn il-Qrati fis-Sentenza
tal-PA fl-ismijiet Anthony Camilleri -vs- Pawlu Farrugia, per

Imhallef Geoffrey Valenzia, 28 ta' Gunju 2006.

22. Ma hemm ebda dubbju li s-servitu™ li ged jippretendi li ghandu I-
Konvenut huwa wiehed kontinwu u li jidher. F'dan ir-rigward I-artikolu
457 tal-Kodi¢i Civili jaghmilha ¢ara li "Is-servitujiet kontinwi u li jidhru
jitnisslu (a) bis-sahha ta’ titolu; (b) bil-preskrizzjoni, jekk il-fond li fuqu
Jigu ezercitati jista’ jinkiseb bil-preskrizzjoni; (¢) bid-destinazzjoni tas-sid
ta’ zewg fondi". Dawn u dawn biss, huma s-sorsi ta' servitu™ skont il-ligi
u minn dak li jirrisulta lil din il-Qorti d-dritt ta' servitu™ li ged jivvanta I-
Konvenut ma jaga' taht ebda wahda minn dawn it-tlett sorsi safejn
jirrigwarda dik il-parti tat-tkabbir, li tmur lil hinn mill-ventilatur kif kien fl-

origini tieghu.

23.  Aktar minn hekk din il-Qorti tfakkar li meta titganqgal kwistjoni ta'
esistenza ta' servitu’, din ghandha tinghata tifsira ristretta. Dwar dan, I-

Awtur Taljan Pacifici Mazzoni jispjega hekk:-

“... | principi fondamentali delle servitu” sono tre. Perciocche™ in primo
luogo sono limitazioni della proprieta’, e percio” anche rapporti giuridici
eccezionali, inquantoche™ per diritto commune quella €’ illimitata, ossia
libera ed assoluta. Esse quindi no si presumono mai; ma chi le
pretende, deve provarne l'esistenza e la estensione. Per la stessa

ragione debbono interpretarsi ristrettivamente... Da ultimo debbono nel

dubbio escludersi”. Trattato delle Servitu’ Prediali, Ediz. 1905 (pagni
7 — 8) (Ara ukoll Sentenza tal-Qorti tal-Appell tad-29 ta' April 2008

fl-ismijiet Oliver James pro et -vs- Joseph Testa pro et).

24. Ghalhekk din il-Qorti tikkonkludi li safejn jirrigwarda dan it-tkabbir

tal-ventilatur originali I-konvenut ma ghandux ragun.

25. Fl-ahhar nett il-Qorti trid tistabilixxi d-dags tal-ventilatur
inkwistjoni, u dan peress li kif inghad aktar 'l fug dan ser jithalla miftuh
b'din is-Sentenza. Fil-kawza ma tqgabbad ebda perit biex jistabilixxi d-
dags tieghu, b'dana kollu, din il-Qorti ghandha bizzejjed informazzjoni

biex tasal ghall-konkluzjoni taghha f'dan ir-rigward.

26. Fix-xhieda tieghu tieghu, moghtija fis-seduta tal-5 ta' Gunju 2018,
il-Kkonvenut jistgarr li kabbar dan il-ventilatur ghal aktar minn sebgha
darbiet, jekk mhux aktar, milli kien originarjament. Fix-xhieda tieghu
jkompli jistqarr li kabbar mill-gholi biss u li mill-wisgha ma kabbarx (a” fol
53 tergo). Fix-xhieda tal-5 ta' Gunju, 2018 jikkonferma ukoll id-dags tal-
ventilatur, ghaliex jacc¢etta li dan kien bhal dak li jidher fir-ritratt esebit
bhala J(ii)(a” fol 64 ) u ¢ioe ta' ¢irka 10.5¢m gholi u 18.5¢m wisgha.
Mill-provi prodotti din il-Qorti hija moralment konvinta, li dan kien id-
dags tal-ventilatur originali u ghal liema ventilatur il-Konvenut ghandu

dritt.

Decide

Ghaldagstant u ghar-ragunijet fuq imsemmija, il-Qorti gieghda taqta' u

tiddeciedi din il-kawza billi mod segwenti u cioe ":-

Tichad l-ewwel, it-tieni u t-tielet ec¢¢ezzjoni tal-konvenut fil-waqt li
tilga' r-raba’ e€éezzjoni tieghu inkwantu tirrigwarda |-ventilatur ossia
rewwieha, limtatament pero' ghad-dags li kienet originarjament fil-gisien

fug imsemmija u hawn taht specifikati.

Tastjeni milli tiehu konjizzjoni tal-ewwel talba Attri¢i stante li kif inghad

aktar 'l fug din giet irtirata.

Tilga t-tieni talba Attri¢i u tiddikjara li I-proprjeta 114B, Triqg San Pawl,
San Pawl il-Bahar ma tgawdix servitu ta’ tieqa fuq il-proprjeta 114A, Triq
San Pawl, San Pawl il-Bahar salv ghall-ventilatur imsemmi aktar 'l fuq
f'din is-Sentenza u fid-dags li jidher fir-ritratt markat bhala dokument J(ii)

(a” fol 64 ) u cioe ta' 10.5¢m gholi u 18.5¢m wisgha.

Tilga t-tielet talba u tordna lill-Konvenut sabiex, a spejjez tieghu,
jaghlaq I-apertura fil-hajt divizorju bejn il-proprjeta 114B, Triq San Pawl,
San Pawl il-Bahar u I-proprjetd 114A, Trig San Pawl, San Pawl il-Bahar,
b'dana li ghandu jithalla I-ventilatur imsemmi aktar 'l fugq f'din is-

Sentenza u dan fid-dags li jidher fir-ritratt markat bhala dokument J(ii)

(a fol 64 ) u cioe™ ta' 10.5¢m gholi u 18.5¢m wisgha. l-Qorti tordna li x-

xogholijiet nec¢essarji ghandhom isiru fi zmien tlett (3) xhur mill-lum.

Tilga r-raba’ talba fis-sens, li fkaz li I-Konvenuti jongsu li jaghmlu ix-
xogholijiet nec¢essarji fiz-zmien prefiss fit-tieni talba, geghdha minn issa
tawtorizza lill-Atturi sabiex jaghmlu ix-xogholijiet kollha necessarji a’
spejjez tal-Konvenut taht is-sorveljanza u direzzjoni tal-perit arkitett
Godwin Abela, li gieghed ikun mahtur formalment f'din is-Sentenza ghal

dan I-iskop.

L-ispejjez ta’ din il-kawza jithallsu kwantu ghall-kwart (1/4) mill-Atturi u
r-rimanenti tlett kwarti (3/4) mill-Konvenut. Dawn [-ispejjes ikunu

jinkludu dawk tal-Perit mahtur, fl-istess proporzjon jekk ikun il-kaz.

Imhallef Toni Abela

Deputat Registratur

